
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԿՈՐԵԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏՆՏԵՍԱԿԱՆ, ԱՐԴՅՈՒՆԱԲԵՐԱԿԱՆ, ԳԻՏԱԿԱՆ ԵՎ ՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԵԶՐԱԿԱՑՈՒԹՅՈՒՆՆԵՐԻ

	1․  ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	10.02.2023թ.

	
	№ 1111/6696-23

	Հայաստանի Հանրապետության և Կորեայի Հանրապետության միջև առկա երկկողմ կապերը զարգացման մեծ ներուժ ունեն: Առկա են քաղաքական երկխոսության տարբեր մակարդակներ, այդ թվում նաև՝ երկու երկրների ԱԳ նախարարությունների միջև պարբերաբար անցկացվող քաղաքական խորհրդակցությունների, ակտիվ միջխորհրդարանական կապերի, միջգերատեսչական փոխայցելությունների դրսևորմամբ: Վերջին տարիներին ակտիվորեն քննարկվում է նաև Երևանում և Սեուլում դեսպանությունների բացման հարցը: 
Դիվանագիտական հարաբերությունների հաստատումից ի վեր երկու երկրների միջև կնքվել են մի քանի համաձայնագրեր, որոնք միտված են գլխավորապես առևտրատնտեսական և մշակութային-կրթական երկկողմ փոխգործակցության ամրապնդմանը: Հարկ է նշել, որ Հայաստանի Հանրապետության և Կորեայի Հանրապետության միջև դեռևս չի գործում առևտրատնտեսական համագործակցության հարցերով միջկառավարական հանձնաժողով, և վերոնշյալ համաձայնագրով առաջարկվող համապատասխան ձևաչափի ստեղծումը կարող է նոր մակարդակի բարձրացնել նշված ոլորտում առկա համագործակցությունը: Համաձայնագրի կնքումը կփոխլրացնի նաև 2018 թվականի հոկտեմբերի 19-ին ստորագրված «Հայաստանի Հանրապետության կառավարության և Կորեայի Հանրապետության կառավարության միջև ներդրումների խրախուսման և փոխադարձ պաշտպանության մասին» համաձայնագրի դրույթները՝ էլ ավելի խթանելով երկկողմ առևտրատնտեսական կապերը:
Հարկ է նշել, որ նշյալ ոլորտներում երկկողմ համաձայնագրեր Հայաստանի Հանրապետությունն ունի Իրանի Իսլամական Հանրապետության, Ինդոնեզիայի Հանրապետության, Կորեայի Ժողովրդական Դեմոկրատական Հանրապետության, Հնդկաստանի Հանրապետության, Չինաստանի Ժողովրդական Հանրապետության, Վիետնամի Սոցիալիստական Հանրապետության, Վրաստանի հետ: 
Ելնելով վերոգրյալից և «Միջազգային պայմանագրերի մասին» ՀՀ օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտատեխնիկական համագործակցության մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	      Ընդունվել է: 


	2. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	16.02.2023թ.

	
	 № 01/5-2/2433-2023

	«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորությունների նախատեսող դրույթներ առկա չեն:
	Ընդունվել է։

	3. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	31.01.2023թ.

	
	№ //4587-2023

	«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտատեխնիկական համագործակցության մասին» համաձայնագրի նախագծի վերաբերյալ դիտողություններ և առաջարկություններ չունենք:
	      Ընդունվել է: 


	4. ՀՀ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵ
	31.01.2023թ.

	
	№ 03/12.8/746-2023

	«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:

	5․ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	06․02․2023թ․
№ ՎՏ/27.1/3196-2023

	«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի նախագծի (այսուհետ՝ Նախագիծ) վերաբերյալ Տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
Միաժամանակ հայտնում ենք, որ Նախագծով Պետական գույքի կառավարման մասին օրենսդրության շրջանակներում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	6. ՀՀ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ
	10.02.2023թ.

	
	№ 1/ԼԽ/1147-2023

	Համաձայնագրի 2-րդ հոդվածի 1-ին կետի բ) ենթակետում «զբոսաշրջություն» բառից հետո լրացնել «(այդ թվում՝ էկոզբոսաշրջություն)»  բառերով։

	      Չի ընդունվել։
Հաշվի առնելով, որ բնապահպանական զբոսաշրջությունը (էկոզբոսաշրջությունը) հանդիսանում է զբոսաշրջության տեսակ՝ ի թիվս առողջարանային, գործարար, կրոնական,
սպորտային և այլ տեսակների և առանձնացնելու կարիքը բացակայում է։

	Համաձայնագրի 2-րդ հոդվածի 1-ին կետի 
թ) ենթակետում «պաշտպանություն» բառը փոխարինել «պահպանություն» բառով,
	Ընդունվել է։


	Կապված համաձայնագրի 3-րդ հոդվածով նախատեսված համագործակցության միջոցառումների իրականացման հետ, առաջարկվում է պարզել համաձայնագիրը Հայաստանի Հանրապետության համար ֆինանսական պարտավորություն առաջացնում է, թե՝ ոչ,
	Ընդունվել է:
Ըստ ֆինանսների նախարարության կողմից ներկայացված եզրակացության՝
Համաձայնագրով Հայաստանի Հանրապետության համար ֆինանսական պարտավորությունների նախատեսող դրույթներ առկա չեն:

	Համաձայնագրի 4-րդ հոդվածի 1-ին կետում առաջարկվում է «կողմերը» բառից հետո լրացնել «Համաձայնագրի շրջանակներում» բառերով և հստակեցնել այլ տեղեկություններ» եզրույթը։
	Չի ընդունվել:
Հաշվի առնելով, որ տնտեսական, արդյունաբերական, գիտատեխնիկական համագործակցությունը խթանելու և դյուրացնելու նպատակով կողմերը կարող են փոխանակվել
ցանկացած բնույթի հրապարակման ենթակա տեղեկություններով՝ այդ թվում թվային ցուցանիշներով։

	Համաձայնագրի 2-րդ հոդվածում առաջարկվում է նախատեսել դրույթ, որով Կողմերը, համաձայնագրի շրջանակներում նախատեսված միջոցառումների իրականացման նպատակով, կարող են կնքել այլ համաձայնագրեր կամ պայմանագրեր, որոնք, ըստ ոլորտների, կհստակեցնեն համաձայնագրի 2-րդ հոդվածով սահմանված միջոցառումների իրականացումը։
	Չի ընդունվել:
Հաշվի առնելով, որ Համաձայնգրի 2-րդ Հոդվածում կոնկրետ միջոցառումներ չեն հիշատակված։

	7․ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	08.02.2023թ.

	
	 № 02/15.1/1053-2023

	[bookmark: _Hlk140847804]«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի (այսուհետ՝ Համաձայնագիր) նախագծի վերաբերյալ առաջարկություններ և դիտողություններ առկա չեն:
Միաժամանակ պատրաստակամություն ենք հայտնում, ըստ անհրաժեշտության, մասնակցել Համաձայնագրի՝ բարձր տեխնոլոգիաների ոլորտին առնչվող դրույթների շրջանակում համագործակցության օրակարգի ձևավորմանը:            
	Ընդունվել է:

	[bookmark: _Hlk142469427]8.ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ
	02.05.2023թ.

	
	№ 02/06.32/18814-2023

	 ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի նախագծի վերաբերյալ 

1. Առկա է համաձայնագրի նախագծի հայերեն և անգլերեն տարբերակների անհամապատասխանություն: Այսպես, անգլերեն տարբերակի վերնագրում և տեքստում կիրառվում են «գիտական և տեխնիկական» (scientific and technical) բառերը, իսկ հայերեն տարբերակում՝ «գիտատեխնիկական» բառը, որը կարող է հանգեցնել իմաստային տարընթերցման, քանի որ գիտական և տեխնիկական համագործակցությունը ենթադրում է գործակցություն երկու առանձին ոլորտներում (գիտության և տեխնիկայի), իսկ գիտատեխնիկական համագործակցությունն ավելի նեղ՝ զուտ գիտատեխնոլոգիական ընդգրկում ունի: Սույն դիտարկման արդարացիությունը փաստում է այն հանգամանքը, որ Նախագծի 2-րդ հոդվածի 1-ին կետի «դ» ենթակետում, որպես համաձայնագրի գործողության առանձին ոլորտներ, նշված են գիտությունը, տեխնոլոգիան և նորարարությունը: 
2. Նախագիծը համաձայնեցված չէ Կրթության, գիտության, մշակույթի և սպորտի նախարարության հետ:
	Ընդունվել է:

	[bookmark: _Hlk142470080]9.ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ
	02.05.2023թ.

	
	№ 02/06.32/18814-2023

	[bookmark: _Hlk142470096]ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի նախագծի (այսուհետ՝ Համաձայնագրի նախագիծ) վերաբերյալ 

Հաշվի առնելով այն հանգամանքը, որ Համաձայնագրի նախագծի 3-րդ հոդվածի «գ»,  «դ» և «ե» կետերով նույն Համաձայնագրի նպատակներն իրագործելու համար Պայմանավորվող կողմերի միջև համագործակցության միջոցառումների շրջանակներում առաջարկվում է իրականացնել այցեր, տոնավաճառների, ցուցահանդեսների, սեմինարների և գիտաժողովների կազմակերպում, ինչպես նաև այն, որ Համաձայնագրի նախագծի 5-րդ հոդվածի 3-րդ կետի համաձայն՝ տնտեսական, արդյունաբերական և գիտատեխնիկական հարցերով հայ-կորեական միջկառավարական հանձնաժողովը հրավիրում է նիստեր՝ ըստ անհրաժեշտության, սակայն ոչ պակաս, քան յուրաքանչյուր երկու տարին մեկ անգամ, հաջորդաբար՝ Հայաստանի Հանրապետությունում և Կորեայի Հանրապետությունում, առաջարկում ենք Նախագծի հիմնավորմամբ նշել վերոնշյալ միջոցառումների և այցերի մասով նախնական ֆինանսական գնահատականը և ֆինանսավորման աղբյուրը, կամ ներկայացնել տեղեկատվություն ֆինանսավորման անհրաժեշտության բացակայության վերաբերյալ: 
	Ընդունվել է:























Չի ընդունվել
 Նշված համաձայնագիրը հանդիսանում է այդ ոլորտում կնքվող տիպային համաձայնագրի նախագիծ՝ ուստի նշված միջոցառումների և այցերի  մասով նախնական ֆինանսավորման ներկայացման անհրաժեշտությունը բացակայում է՝ հիմք ընդունելով նաև ՀՀ ֆինանսների նախարարության՝ Նախագծի մասով ներկայացված դրական դիրքորոշումը։ 

	10.ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ և ՍՊՈՐՏԻ ՆԱԽԱՐԱՐՈՒԹՅՈՒՆ
	27.06.2023թ.

	
	№ 04/9.2.3/16113-2023

	«Հայաստանի Հանրապետության կառավարության և Կորեայի Հանրապետության կառավարության միջև տնտեսական, արդյունաբերական, գիտական և տեխնիկական համագործակցության մասին» համաձայնագրի (այսուհետ՝ Համաձայնագիր) նախագծի վերաբերյալ առաջարկություններ և դիտողություններ առկա չեն:
Միաժամանակ պատրաստակամություն ենք հայտնում, ըստ անհրաժեշտության, մասնակցել Համաձայնագրի՝ բարձր տեխնոլոգիաների ոլորտին առնչվող դրույթների շրջանակում համագործակցության օրակարգի ձևավորմանը:            
	Ընդունվել է:

